
MINUTI


Laqgħa tal-Kunsill Lokali ta’ l-Għasri


Id-Disa’ Leġislatura

Laqgħa Nru. 19

It-Tnejn, 6 ta’ Ottubru 2025

Il-Kunsill Lokali ta’ l-Għasri ltaqa’ fl-Uffiċċju Amministrattiv tiegħu li jinsab fl-indirizz Nru 6, Triq Dun Karm Caruana, GSR 1021, L-Għasri, Għawdex, Malta, fl-4:00 ta’ filgħaxija.



Preżenti: 

	Dr Daniel Attard  		- 	Sindku		
	Is-Sur Sammy Saliba		- 	Viċi Sindku	
	Is-Sur Emanuel Mintoff		-	Kunsillier
	Is-Sinjura Elizabeth Mintoff	-	Kunsilliera 		
	 Is-Sur Salvatore Felice Pace 	- 	Kunsillier


	
Assenti b’Apoloġija (skont Ordni Permanenti 19A (3)):

	n/a

Assenti:

	n/a

Uffiċjal Preżenti:

	Is-Sur Silvio Xerri 		-	Segretarju Eżekuttiv


19.1	Talba

19.1.1 	Il-laqgħa bdiet b’talba u ġiet ippreseduta mis-Sindku Dr. Daniel Attard.

03 

19.2	Ittri ta’ Apoloġija

19.2.1 	Ma kienx hemm ittri ta’ apoloġija. 

19.3	Kunsiderazzjoni u approvazzjoni tal-minuti
ĠenĠeĠĠĠġ

19.3.1	Il-Minuti tal-laqgħa numru 18 li kellhom jitlestew mis-Segretarju Eżekuttiv għadhom mhux lesti. Għaldaqstant dawn ma ġewx approvati. 

19.4	Komunikazzjoni mis-Sindku u Korrispondenza

19.4.1 	Email mingħand Joe M. Attard datata 23 ta’ Settembru 2025, bi proposta rigward il-feature li jsir is-soltu għal żmien il-Milied. Il-kunsilliera qablu li din is-sena mhux ser isir il-feature. 

19.4.2	Email mingħand Reġjun Għawdex datata 1 ta’ Ottubru 2025, Konċelebrazzjoni Pontifikali fl-okkażjoni ta’ Jum Għawdex (26 ta’ Ottubru 2025). Il-Kunsilliera ma jistgħux jattendu peress li dakinhar hija l-festa tal-Madonna tal-Patroċinju. 

19.4.2	Email mingħand Reġjun Għawdex datata 25 ta’ Settembru 2025, Konċelebrazzjoni Pontifikali fl-okkażjoni tal-Festa ta’ Sant’ Ursola (19 ta’ Ottubru 2025). 

19.4.3	Email mingħand id-Direttorat tal-Wirt Kulturali datata 3 ta’ Ottubru 2025, peress li ser jinħareġ kalendarju min-naħa tagħhom u jkunu jridu jitniżżlu l-avvenimenti li jsiru fl-irħula. Is-Segretarju Eżekuttiv infurmhom li għandha titniżżel id-data ta’ meta ser issir l-attività Traditions: Wine, Olive Oil and Honey. Il-kunsilliera qablu li tali attività għandha ssir fid-19 ta’ Settembru 2026 u din id-data tiġi mgħoddija lid-Direttorat tal-Wirt Kulturali. 

19.4.4	Email mingħand Reġjun Għawdex datata 2 ta’ Ottubru 2025, rigward l-iffirmar tal-kuntratt relatat mal-Librerija li ser issir fit-28 ta’ Ottubru 2025 ġewwa l-librerija ta’ Kerċem. 

19.4.5	Is-Sindku rringrazzja lil kull min ħa sehem fl-attività Traditions: Wine, Olive Oil and Honey, u anke għall-attività ta’ Jum l-Għasri. Irringrazja wkoll lill-kunsillier Salvu Felice Pace tal-organizzazjoni tal-attività kulturali li saret fl-4 ta’ Ottubru 2025.

19.5 	Tweġibiet għall-Mistoqsija tal-Kunsilliera

19.5.1 	Il-kunsilliera Elizabeth Mintoff staqsiet minħabba l-kalendarju għas-sena 2026. Is-Segretarju Eżekuttiv infurmha li ħareġ l-avviż lir-residenti sabiex jibagħtu r-ritratti li jista’ jkollhom tal-attivitajiet tal-kunsill. Hekk kif jgħaddi t-terminu jkunu jistgħu jintgħażlu u jintbagħat għall-istampar. 

19.5.2	Il-kunsillier Emanuel Mintoff saqsa minħabba t-tabella li hemm int u dieħel l-Għasri min-naħa ta’ Pinu. Is-Segretarju Eżekuttiv infurmah li qed jiċċekkja min jista’ jirranġa tali tabella. 

19.5.3	Il-kunsillier Salvu Felice Pace saqsa jekk kienx hemm xi rispons għall-applikazzjoni li kien għamel il-kunsill relatata mar-restawr tan-Niche of the incarnation of Christ to the Blessed Virgin Mary. Is-Segretarju Eżekuttiv infurmah li sa issa ma kienx hemm l-ebda rispons. 

19.6	Management Letter re sena finanzjarja 2023

19.6.1	Is-Segretarju Eżekuttiv informa lill-kunsilliera li waslet il-management letter mingħand l-awdituri u li huwa kellem lill-accountant sabiex tiġi ppreparata r-risposta. 

19.7	Evalwazzjoni tal-attività: Traditions: Wine, Olive Oil and Honey

19.7.1	Is-Sindku u l-kunsilliera qablu li l-attività kienet suċċess u jirringrazzjaw lill-voluntiera kollha u lil kull min ħa sehem. Issa li ġiet deċiża d-data għandhom jibdew il-preparamenti għall-attività tas-sena d-dieħla.  

19.8	Materji Oħra

19.8.1	Residenta fi Triq il-Fanal talbet li titranġa l-bankina tar-residenza tagħha titranġa. Il-kunsilliera qablu li għandu jiġi mitkellem il-kuntrattur. 

19.8.2	Residenta fi Triq l-Għarb talbet li ż-zebra crossing li hemm titmexxa minn postha. Il-kunsilliera qablu li tali talba tiġi mgħoddija lill-uffiċċjali ta’ Transport Malta peress li tali zebra crossing tinsab fi triq prinċipali. 

19.8.3	Il-kunsillier Salvu Felice Pace informa li peress li l-kunsill ser jieħu xi fondi relatati mal-attivitajiet tal-Karnival 2026, qed jiġi ssuġġerit li jsiru attivitajiet għall-aħjar kostum relatati ma tema. 

19.8.4	Il-kunsillier Salvu Felice Pace informa li mal-attività tal-Patrun tar-raħal, hemm l-applikazzjoni sabiex persuna tkun tista’ tirreġistra sabiex tesebixxi l-oġġetti relatati mal-patrun. Is-Segretarju Eżekuttiv infurmah li tali applikazzjoni tinsab onlajn u qed jiġi suġġerit li jekk persuna ma tafx kif tapplika, tkun tista’ tiġi l-kunsill għall-għajnuna kif timtela l-applikazzjoni. 

19.8.5	Residenta ġabet kont ta’ xi xogħolijiet relatati ma’ ħsarat fi grada quddiem id-dar tagħha. Il-kunsilliera qablu li tali xogħolijiet għandhom jiġu mħallsa mill-kunsill. 

19.8.6	Il-kunsillier Emanuel Mintoff issuġġerixxa li peress li saret l-art exhibition fejn xi studenti tal-iskola ħadu sehem, li tali pitturi jkunu nklużi fil-kalendarju. 

19.9	Kunsiderazzjoni u approvazzjoni tal-iskeda tal-pagamenti

19.9.1	Tressqet l-iskeda ta’ pagamenti numru 09-17 biex tkun approvata mill-Kunsill. L-iskeda kif ippreżentata ġiet approvata. Kopja ta’ din l-iskeda qed tinhemeż mal-minuti. 

19.10	Tmiem il-laqgħa u data tal-laqgħa li jmiss
	
19.10.1	Il-laqgħa ntemmet fis-5:45 ta’ filgħaxija. Sar qbil li l-laqgħa li jmiss issir nhar il-Ġimgħa,28 ta’ Novembru 2025 fl-4:00 ta’ filgħaxija. 

Ikkonfermati, nhar il-Ġimgħa 28 ta’ Novembru 2025.




Dr. Daniel Attard					Silvio Xerri 
Sindku						Segretarju Eżekuttiv

